
 

 

 

 

 

 

 

  

 

 

Kommunip allaffia ·  Kommunekontoret  www.qeqqata.gl 

Sisimiut  Postboks 1014· DK-3911  Sisimiut 

Telefon 70 21 00· Telefax 70 21 77 

Maniitsoq  Kuuttartoq B1077 · Boks 100 

3912  Maniitsoq · Telefon 70 21 00· Telefax 70 21 77 

Ammasarfiit: Ataas., marl., sis. aamma tall. 10-14 

pingasunngornermi matoqqasarpoq. 

Maniitsumi/Sisimiuni Innuttaasunik Sullissivik sis. 10 – 17.  

Åbningstider: Man., tirs., tors. og fre. 10-14.  

Ons. lukket. 

Borgerservice i Maniitsoq/Sisimiut tors. 10-17 

 

Qeqqata Kommunianut saaffiginnittoqartassaaq, inunnut ataasiakkaartunuunngitsoq.  

Henvendelse bedes adresseret til Qeqqata Kommunia og ikke til enkeltpersoner.

 

  

Innuttaasut ataatsimiisinneqarneraniit imaqarniliaq 
 

Imminut toquttarneq akiorniarlugu cafè metode atorlugu innuttaasunut 

sisamanngornermi 16. maj 2019 nal. 19.30 Amerlumi ataatsimiititsisoqarneraniit 

imaqarniliaq. 

 

Oqaluuserisat: 

1. Ilaqutariinnik Kiffartuussivimmi pisortaq Dorthe Margrethe Møller tikilluaqqusivoq. 

 

2.  Imminut toqunnginnissamut suligasuartut takkuttut ilisaritinneqarput 

pilersaarutillu tusartinneqarput soorlu suligasuartunut periusissiaq, innuttaasunullu 

sianerluni saaffissamik pilersitsinissap massakkut piareersaasiorneqarnerpoq 

naammassippallu innuttaasunut saqqummiunneqarumaarluni.  

Nunaqarfimmi suliaqarnerit ingerlanneqartarput imminut toqunnissamik 

sioorasaarisoqartillugu; oqaloqatigineqarnerilu kingorna malitseqartinneqartarlutik. 

 

3.  Nalunaartussaatitaaneq naatsumik saqqummiunneqarpoq, 

saqqummiisussaagaluaq napparsimalermat annerusumik itisilersorneqanngilaq, 

innuttaasulli periarfissinneqarput paasiniaalluarnissaminnut.  

Kalaallit Nunaanni pinerluttulerinermi inatsit kap.19 § 86 aamma § 89 “Toqutsilluni 
timimillu pinerliilluni pinerluttuliornerit”  

• § 86. Toqutsinermut eqqartuunneqassaaq kinaluunniit inoqamminik 
toqutsisoq.  

• Imm. 2. Toqutseqquneqarluni toqutsisimasutut eqqartuunneqassaaq 
kinaluunniit inoqamminik toqutsisoq taassumap 
paasinerlutassaanngitsumik taamaalioqqusinera naapertorlugu.  

• Imm. 3. Imminut toquttumik ikiuisutut eqqartuunneqassaaq kinaluunniit 
imminut toquttumut ikiuussimasoq.  

• § 89. Inuup inuuneranik ilaginnaasutut eqqartuunneqassaaq kinaluunniit 
inummik allamik imminut ikiorsinnaajunnaarsitsisoq imaluunniit inummik 
isumagisassaminik taamatut imminut ikiorsinnaajunnaarsimasumik 
qimatsisoq imaluunniit massa imminut allanulluunniit 
navinartorsiortitsivallaarani imaluunniit pilliuteqarani 
taamaaliorsinnaagaluarluni pisinnaanini naapertorlugu ajunaarnermik 
annertuumik inuup inuuneranik navianalersitsisumik akornusiinngitsoq, 
inummik inuunermut navianartorsiortumik ikiuinngitsoortoq imaluunniit 
inummik uumassuseqanngitsumik annaassinissamut pisariaqartunik 

iliuuseqanngitsoq imaluunniit inuit ajutoornermik nalaataqartut 
isumagineqarnissaannut peqqussutaasunik iliuuseqanngitsoq.  

 
4. Nerrivikkaarluni agguataarneq: 

  Innuttaasuniit pisariaqartitat: 

- Naleqartitat sammineqarnerussapput; inuttut ataasiakkaatut, ilaqutariittulluunniit.     

  Inuttut naleqassutsip qaffassarnissaa. 

- Illoqarfiup radioatigut innuttaasunut assigiinngitsunik qulequtaqarluni   

  oqallitsitsineq maqaasineqarpoq. 

- Sisimiuni pingaartitat eqqartortariaqarput. Sisimiormiut eqeersimaartut  

  qaqileqqittariaqarput. 

- Ilitsersuinerusinnaasariaqarnerit, soorlu qanoq qaangiisimanerit / aniguisimanerit  

  eqqarsaatigalugit. 

- Saaffissat ersarissuunissaat, saaffikkuminartuunissaq tikikkuminartuunissarlu. 

- Perorsaariaatsit ersarissumik eqqartortarnissaat. 

- Pisinnaatitaaffiit ersarinnerusariaqarneri. 

- Unnukkut oqaloqatigiinnissamut pisariaqartitsilluni orniguffiusinnaasoq. 

- Inuusuttunut imigassartorfiunngitsumut orniguffiusinnaasoq. 

- Inunnik sullissisut ajunngitsorsiassaqartinneqarnerunissaat. 

- Aalakoornartortaqanngitsumik unnussiuaartitsinerit, innuttaasut inuunerminnik   

  misilittakkaminnik qanoq atugaqarsimanerminnik qanorlu qaangiisimanerminnik  

  oqaluttuarsinnaasut peqatigalugit. 

- Tamanut susassaqartitsinerit. 

- Ilaqutariinnut oqalliseriaatsit/oqaloqatiginnittariaatsit atugaalersillugit. 

- Nammineq kajumissutsimik imminut toqunniartoqartillugu sulisinnaasunik  

  pilersitsineq. 

- Imminut toqoriarsimasumit aniguisimasumit ikiuiniartunngortinnissaanut  

  periarfissiinissaq. 

 

  Innuttaasunit siunnersuutit: 

- Oqimaassinnaasumik qulequtaqarluni qaratsamut "nipputtarmat"  

  siunnersuutigineqarpoq qulequtaq "kivitsisumik" qulequtaqartinneqassasoq. 

- Timersorneq ajortut saqqumilaarnerunissaat aamma nuannaartunartoqartarmat. 

- Meeqqat atuarfii ikiorsiullugit inuttut ineriartortitsisarnermi naleqarneq  

  inissaqartinneqartariaqarpoq. 

- Unammillernartut oqallisiginerusariaqarput. 

- Nammineq kajumissutsimik ikiuuttarneq pillugu Qeqqata Kommunia  

  politikkiliortariaqarnera. 

- Qeqqata Kommunia paasissutissanik inuiaqatigiinnut saqqummiisarnissaa  

  malinnaatitsinerlu ersarissoq. 

- Aalajangersimasumik qulequtaqarluni workshop-eqartarnissaq. 

- Ilisinermi oqaluffimmi inunnik sapilertoqartillugu ilagiinnik ikiorneqarsinnaaneq. 

  Innuttaasuniit pingaaruteqartutut taakkartorneqartut ilannguppakka: 

- Ullumikkut KNR-ikkut ussassaarutigineqartoq naleqannginneragaasutut  

  peerneqartariaqarnera. 

- Inulerisut suliassaqartuaannarmata suliaqarpallaartarmatalu  

siunnersuutigineqarpoq immikkut imminut toqunnginnissamut sulisut 

aalajangersimasut marluk pilersinneqarsinnaanissaat. 

- Innuttaasut akulikinnerusumik ataatsimiisinneqartarnissaat kissaatigineqarpoq. 

- Innuttaasut tamarmik akisussaaqataanerat arlalitsigut oqaatigineqaqattaarpoq. 

- Paasititsiniaanerit akulikinnerusariaqarnerat. 

- Siunnersuutigineqarpoq aappariit akunnerminni imminut toqunnissamik  

  sioorasaarisassanngitsut meeqqat tusaanerini. 

- Innuttaasut ataatsimiisinneqarnerat qujamasuutigineqarpoq. 

- Ilinniarfeqarfiit højskolillu ikiuussinnaaneri. 

- Imminut toqunnginnissamut nammineq iliuuseqarsinnaanermi ujartuineq. 

- Innuttaasunit inuttalimmik immikkut suliassaqarluni takorluugaqarlunilu  

  ingerlatsineq. 

- Sunngiffimmi pitsaaliuinermi pioreersut atorlugit. 

- Tamatta pisussaaffeqarpugut imminut toqunnginnissatsinnik. 

                                              

Innuttaasunik ataatsimiititsinermi imaqarniliaq Sivdlek'-mut ilanngunneqassaaq, 

qaammatillu tulliani malitseqartitsinermik innuttaasunut ataatsimiititsinissaq 

ingerlanneqassalluni; tassani pilersaarutaavoq innuttaasunut ataatsimiititsinerup 

kingunerisaanik suliniutissat suleqatissarsiornissallu ersarissarnissaat. 

 

Naggataatigut innuttaasut ataatsimiitinneqarnerat qanoq igineqarnersoq 

aperineqaramik makkua oqaatigineqarput: 

- Aporfilersorani qinikkat kisiisa isumalluutiginagit iliuuseqarnissaq. 

- Alutornarpoq. 

- Aatsaat taamak ammatigisumik innuttaasuniit eqqartorneqartuni peqataaneq. 

- Innuttaasunut sullissinermi nukiit atorluarneqarsinnaapput suliffeqarfinni aqutsisut  

  peqatisiginerini. 

- Artornaraluaqisoq aaqqissuussineq iluarinarpoq aammalu pisariaqarluni  

  tulleqallaqqunarlunilu. 

- Sisimiormiuusugut tamatta immitsinnut pisariaqartippugut aniguiffissaqaratta  

  ilanngaqqittariaqanngilagut. 
 

 

Dorthe Margrethe Møller 

20. maj 2019 


